
Setiausaha Kerajaan
Negeri Selangor

YB DATO' HAJI HARIS BIN KASIM

"Alhamdulillah syukur ke hadrat Allah SW.T kerana dengan
izinnya Kita berjaya menghadapi gelombang dan cabaran
dalam menguruskan Negeri Selangor. Saya amat
mengharapkan komitmen dan kerjasama sepenuhnya daripada
seluruh penjawat awam di Negeri Selangor dalam memastikan
rencana yang telah digariskan, dapat kita realisasikan bersama.
Perkhidmatan Awam menjadi Jentera Perkhidmatan Utama
dalam penyampaian dan pelaksanaan segala dasar, agenda
serta inisiatif yang menjadi tonggak kepada kemakmuran
negeri dan negara. Justeru Penjawat Awam perlu sentiasa
proaktif dan beradaptasi seiring dengan perkembangan
semasa dalam melayani keperluan generasi kini."

104 INDIVIDU MENERIMA

DARJAH DAN BINTANG KEBESARAN NEGERI
SELANGOR SEMPENA MENYAMBUT ULANG TAHUN

KEPUTERAAN DYMM SULTAN SELANGOR KE-77

KLANG, 11 Disember 2022 - Duli Yang Maha Mulia (DYMM) Sultan Selangor Sultan Sharafuddin
Idris Shah Al-Haj Ibni Almarhum Sultan Salahuddin Abdul Aziz Shah Al-Haj berkenan mengurniakan
darjah dan bintang kebesaran kepada 104 penerima sempena Hari Keputeraan ke-77 di Balairung
Seri, Istana Alam Shabh.

Berangkat mengiringi DYMM Sultan Sharafuddin Idris Shah, DYMM Tengku Permaisuri Selangor
Tengku Permaisuri Norashikin dan Duli Yang Teramat Mulia (DYTM) Raja Muda Selangor Tengku
Amir Shah.

Bersempena pengurniaan darjah dan bintang, Tengku Datuk Seri Zafrul Tengku Abdul Aziz yang
merupakan Menteri Perdagangan Antarabangsa dan Industri mendahului senarai penerima dengan
menerima Darjah Kelas Pertama iaitu Darjah Kebesaran Seri Paduka Mahkota Selangor (S.P.M.S)
membawa gelaran Dato’ Seri.

DYMM Sultan Selangor juga berkenan menganugerahkan darjah S.P.M.S kepada Presiden Kumpulan
Perdana Parkcity Sdn. Bhd. Dato’ Sri Yaw Chee Ming.

Sementara itu, Darjah Kebesaran Dato’ Setia-Sultan Sharafuddin Idris Shah (S.S.1.S) yang
membawa gelaran Dato’ Setia bagi lelaki dan Datin Paduka Setia (wanita) dianugerahkan kepada
Mufti Selangor iaitu Dato’ Dr Anhar Opir.

Manakala seramai 10 individu dikurnia Darjah Kelas Kedua Darjah Kebesaran-Dato’ Paduka Mahkota
Selangor (D.P.M.S) yang membawa gelaran Dato’ bagi lelaki dan Datin Paduka (wanita)

Turut menerima darjah kebesaran sama Naib Canselor Universiti Putra Malaysia Prof Dato’ Dr Mohd
Roslan Sulaiman, Penasihat Undang-undang Negeri Selangor Dato’ Salim Soib@Hamid, Panglima
Armada Barat TLDM, Datuk Abu Bakar Md Ajid dan Hakim Mahkamah Sesyen Shah Alam Dato’ Ishak
Bakri.

DYMM Sultan Selangor turut berkenan mengurniakan Darjah Kebesaran Dato’-Sultan Sharafuddin
Idris Shah (D.S.I.S) yang membawa gelaran Dato’ bagi lelaki dan Datin Paduka (wanita) kepada
sebelas (11) penerima.

Antara penerima ialah Pengarah Jabatan Bomba dan Penyelamat Malaysia Selangor, Norazam
Khamis, Yang Dipertua Majlis Perbandaran Selayang, Mohd Yazid Sairi, Pegawai Daerah Petaling,
Mohd Jusni Hashim dan Pengarah Urusan KDEB Waste Management, Ramli Mohd Tahir.

Dalam majlis yang sama, seramai sembilan belas (19) individu menerima darjah dan bintang
kebesaran yang tidak membawa gelaran iaitu Setia Mahkota Selangor, Setia-Sultan Sharafuddin

Idris Shah (19), Ahli Mahkota Selangor (17) dan Ahli-Sultan Sharafuddin Idris Shah (15).

Baginda juga berkenan mengurniakan Bintang Kecemerlangan Sukan Selangor kepada tiga (3) atlet
dan tujuh (7) penerima pula dianugerahkan Bintang Perkhidmatan Cemerlang.

Tahniah diucapkan kepada penerima-penerima darjah dan bintang Negeri Selangor.

MAJLIS PELANCARAN

6TH SELANGOR INTERNATIONAL BUSINESS
e SUMMIT 2022 (SIBS

/ :

SHAH ALAM, 6 Oktober 2022 - 6th Selangor International Business Summit 2022 (SIBS 2022) telah
berlangsung di Pusat Konvensyen Kuala Lumpur (KLCC) selama 4 hari, iaitu bermula 6 hingga 9 Oktober
2022. Berbeza dari tahun sebelumnya, SIBS kali ini ia diadakan secara fizikal sepenuhnya bertemakan
"Selangor Gerbang ke Asia". Tema ini dipilih dengan matlamat untuk menjadikan Selangor sebagai laluan
perniagaan dan pelaburan untuk menembusi pasaran serantau.

Duli Yang Teramat Mulia Raja Muda Selangor Tengku Amir Shah Ibni Sultan Sharafuddin Idris Shah Alhaj
berkenan merasmikan Sidang Kemuncak Perniagaan Antarabangsa Selangor (SIBS 2022) bertempat di
Pusat Konvensyen Kuala Lumpur. Turut menghadiri majlis perasmian ini adalah YAB Dato’ Seri Amirudin
Bin Shari Menteri Besar Selangor, YB Dato’ Teng Chang Kim Pengerusi Jawatankuasa Tetap Pelaburan,
Perdagangan, Perindustrian dan Industri Kecil Dan Sederhana Selangor dan YB Dato’ Haji Haris Bin
Kassim , Setiausaha Kerajaan Negeri Selangor.

SIBS 2022 juga telah mencipta rekod baharu dengan kejayaan menghimpunkan rakan niaga tempatan dan
jenama antarabangsa yang melibatkan 6 sektor utama. Sektor ini merangkumi perubatan, ekonomi digital,
makanan dan minuman, penyelidikan, pembangunan dan inovasi.

Penglibatan aktif ratusan rakan niaga atau peserta pada SIBS kali ini dilihat sebagai bukti bahawa
Selangor berpontesi sebagai destinasi pelaburan berdaya saing di peringkat Asia, sekaligus membuka
mata para pelabur untuk mengembangkan perniagaan mereka di negeri ini. Antara pempamer yang turut
serta adalah jenama tempatan yang tidak asing lagi di Malaysia iaitu Puteri. Jenama Puteri di bawah APS-
MANJA SDN. BHD. merupakan jenama tempatan yang telah berada dalam pasaran tempatan sejak lebih 38
tahun.

Pada tahun ini juga, SIBS 2022 menyasarkan akan menerima lebih 30,000 orang pengunjung dari dalam

dan luar negara. Selain daripada pameran perniagaan SIBS 2022 turut dimeriahkan dengan gerai jualan
dan pengisian-pengisian program yang menarik.

PENYAMPAIAN BANTUAN
SEKOLAH NEGERI SELANGOR
TAHUN 2022

SHAH ALAM, 21 November 2022 - Program —

Bantuan Sekolah Negeri Selangor adalah inisiatif i : > o
Kerajaan Negeri untuk membantu dan membaik T g
pulih serta menambah baik infrastruktur sekolah
kerajaan dan swasta di Negeri Selangor. Program
ini telah mula dilaksanakan pada tahun 2016.
Tujuan utama bantuan ini adalah untuk memberi
keselesaan yang optimum kepada para pelajar
untuk pembelajaran lebih kondusif.

- g i

SIS : Mz,

Pada tahun ini juga permohonan telah
dipanjangkan kepada Sekolah Kebangsaan dan

Sekolah Menengah Kebangsaan. Jumlah
Permohonan yang diterima adalah sebanyak 742
buah sekolah dengan peruntukan

RM26,500,000.00 berbanding dengan 637 buah
sekolah dengan jumlah peruntukan sebanyak
RM26,000,000.00 pada tahun 2021.

Penyampaian bagi Sekolah Agama rakyat |,
Sekolah Rendah Agama Integrasi, Maahad
Integrasi Tahfiz Selangor (yang berdaftar dengan
Jabatan Agama Islam Negeri Selangor) telah
disempurnakan oleh YAB Dato’ Seri Amirudin
Shari, Dato' Menteri Besar Selangor di Dewan
Banquet, Dewan Jubli Perak Bangunan Sultan
Salahudin Abdul Aziz Shah.

Penyampaian bagi Sekolah Jenis Kebangsaan Tamil (SJKT) telah disampaikan oleh YB Tuan
Ganabatirau A/L Veraman, Pengerusi Jawatankuasa Tetap Pembangunan Sosio Ekonomi, Kebajikan
Masyarakat Dan Pemberdayaan Kerja kepada 92 buah sekolah bertempat di Foyer SUK Bangunan
Sultan Salahuddin Abdul Aziz Shah.

Manakala penyampaian bagi Sekolah Jenis Kebangsaan Cina (SJKC) pula telah disampaikan oleh YB
Hee Loy Sian selaku Pengerusi Jawatankuasa Tetap Perlancongan, Alam Sekitar & Teknologi Hijau
Dan Hal Ehwal Orang Asli kepada 133 buah sekolah yang terdiri kategori Sekolah Jenis Kebangsaan
Cina (SJKC) , Sekolah Menengah Persendirian Cina (SMPC) dan Sekolah Menengah Jenis
Kebangsaan (SMJK) dan Sekolah Mubaligh.

PENUTUP PROGRAM SELANGOR
GEMA INSAN SEMPENA
SUKAN TAHFIZ TAHUN 2022

N M2, 000K
~ | & £ ) z
1

SEIAT.GOR &

F GEMAINSAN 2022" 1

A e SILEA .
PALAM |

®

SHAH ALAM, 15 Oktober 2022 - Bertempat di Dataran Kemerdekaan Shah Alam telah berlangsung
Majlis Penutup Program Selangor Gema Insan Sempena Sukan Tahfiz Tahun 2022. Program anjuran
Exco Generasi Muda, Sukan & Modal Insan, YB Mohd Khairuddin Othman ini telah berjalan selama
dua (2) hari bermula Jumaat dan berakhir pada sebelah malam hari Sabtu.

Ucapan perasmian penutupan telah disampaikan oleh YAB Dato’ Seri Amirudin Shari, Dato’ Menteri
Besar Selangor. Beliau turut menyampaikan hadiah kepada pemenang Pertandingan Selangor Gema
Insan 2022 dan penyerahan Mock-up Cheque kepada Persatuan Institusi Tahfiz Al-Quran Negeri
Selangor (PITAS). Majlis dimeriahkan lagi dengan persembahan nasyid daripada kumpulan Rabbani,
Hijjaz dan Raihan.

Mengakhiri majlis penutup, bacaan doa, zikir dan selawat telah disampaikan oleh Kumpulan
Rabbani, Hijjaz dan Raihan serta pertunjukan bunga api.

INTERNATIONAL
BOOK FAIR
(SIBF) 2022

SELANGOR

¥ SHAH ALAM, 2 Disember 2022 - Pesta
Buku Antarabangsa Selangor (SIBF)
2022 telah dirasmikan oleh Dato’ Seri
Amirudin Shari, Dato’ Menteri Besar
Selangor bertempat di Pusat
&% Konvensyen Majlis Bandaraya Shah
Alam anjuran Kerajaan Negeri Selangor.
- Turut hadir YB Dato’ Haji Haris Kasim,
Setiausaha Kerajaan Negeri Selangor
dan Datin Paduka Mastura Muhamad,
Pengarah Perpustakaan Awam Selangor
(PPAS).

Selangor International Book Fair 2022
diadakan bermula 2 Disember 2022
hingga 11 Disember 2022. Pelbagai
FAIR! aktiviti menarik menanti pengunjung

1 R | ISNETEQQT%EA'} antaranya pameran dan jualan buku,

BOOK i <2 sembang santai bersama Sasterawan

A IR% : | ; - dan Karyawan, cabutan harian untuk

MBSA CONVENTION CENTRE : ' ' pengunjung bertuah, pertandingan
&  SHAH ALAM, SELANGOR %, = : 7 /] :

| . bercerita, bersajak , bersyair, catur,

pantomin dan persembahan dikir barat
untuk pelajar-pelajar sekolah.

Lerkskl ©

SELANGOR
INTERNATIONAL

& erks Wil |

SELANG!
INTERNATIO

2 DISEMBER 2022
00 M

»

~ SELANGOR| &
— INTERNATIONAL

- FELLOWSHIP
PROGRAMME

IR
ONAL

ENTION CENTRE
M, SELANGOR

APLIKASI HALALSEL

PEMANGKIN EKONOMI SELANGOR

- - -----—-=-=-- SHAH ALAM, 30 November 2022 - Bertempat di
{ﬁé \r E Banguan Annex, Dewan Negeri Selangor telah
] , diadakan Majlis Pra Pelancaran HALALSEL
Majlis PraPelan anjuran Jawatankuasa Tetap Industri Halal Negeri

\ \ 3 : Selangor yang telah dirasmikan oleh YAB Dato’
Ariiran JR e et Seri Amirudin Shari, Dato’ Menteri Besar Selangor.
Ha*alNeger*Selabg Turut hadir bersama YB Dato’ Haji Haris Bin
Kasim, Setiausaha Kerajaan Negeri Selangor, YB
Tuan Mohd Zawawi Bin Ahmad Mughni, Exco
Agama islam, Pengguna & Industri Halal.

Bangunan Annex Dewan ND(,cIr o

30 NOVEMBER 20p2

Aplikasi HALALSEL bertujuan memperkukuh dan
memperkasakan lagi Industri halal di Negeri
Selangor melalui platform terbuka terhadap
pengguna, usahawan dan pemilik perniagaan.
Pelancaran Aplikasi HALALSEL dijangka pada
Bulan Mac, 2023 dan ia boleh dimuat turun secara
percuma dalam peranti pintar Android dan 10S
melalui Google Playstore, Huawei AppGallery dan
Apple AppStore.

Bagi fasa pertama, aplikasi HALALSEL akan
memberi keutamaan kepada syarikat premis
makanan yang mempunyai persijilan Halal di

Ae"u:ami{an{,an; Negeri Selangor untuk mempromosi premis
st ol perniagaan mereka. Fasa seterusnya akan diikuti
dengan pembinaan database syarikat dari produk

makanan dan minuman , farmasi , kosmestik,

perhotelan, instrument kewangan dan barang
gunaan yang telah mempunyai pensijilan halal.

SIMBOLIK PENYERAHAN PERUNTUKAN
PROGRAM-PROGRAM DI STANCO
KEBAJIKAN MASYARAKAT NEGERI
SELANGOR TAHUN 2022

MAJLIS

o,
I

SHAH ALAM, 1 November 2022 - Majlis Simbolik Penyerahan Peruntukan Program-Program di bawah
Jawatankuasa Tetap Kebajikan Masyarakat Negeri Selangor Tahun 2022. Majlis ini disempurnakan
oleh YB Tuan Ganabatirau a/l Veraman, EXCO Kebajikan Masyarakat Negeri Selangor bertempat di
Ballroom Dewan Jubli Perak, SUK, Shah Alam.

Terdahulu, Kerajaan Negeri telah memberikan kelulusan kepada 85 persatuan, NGO dan pusat
kebajikan bagi pelaksanaan program-program berteraskan kebajikan di seluruh Negeri Selangor. Pada
tahun ini, sebanyak lebih dari RM2 juta telah diperuntukkan oleh kerajaan negeri kepada persatuan,
NGO, dan rumah kebajikan yang terpilih bagi tujuan pelaksanaan program sinergi prihatin, program
dana sukarelawan kebajikan dan program pusat kebajikan lestari.

Program ini berhasrat membantu dan memperkasa rumah-rumah kebajikan di Negeri Selangor dalam
menyediakan keperluan dan kemudahan yang kondusif dan serba mencukupi untuk dimanfaatkan oleh
golongan penghuni yang memerlukan di rumah kebajikan masing-masing. Kerajaan negeri telah
meluluskan geran peruntukan kepada 51 pusat-pusat kebajikan di seluruh Negeri Selangor.

Seterusnya, Kerajaan Negeri turut memperkenalkan Program Sinergi Prihatin. Matlamat program ini
adalah untuk menggalakkan penganjuran program-program kebajikan secara usahasama antara
persatuan, NGO atau pusat kebajikan dengan kerajaan Negeri Selangor dan agensi kerajaan. Dengan
kolaborasi ini, masyarakat umum khususnya golongan sasar yang memerlukan, akan mendapat
manfaat melalui pelaksanaan program-program kebajikan yang dilaksanakan. Sehingga hari ini
sebanyak 17 persatuan dan NGO telah terpilih di bawah program ini.

Bagi Program Dana Sukarelawanan Kebajikan pula, program ini menyediakan dana sehingga
RM10,000 kepada pertubuhan/ persatuan/ badan bukan kerajaan (NGO) yang aktif dalam
melaksanakan aktiviti kebajikan secara sukarela kepada kumpulan sasar masing-masing. Setakat ini,
sebanyak 17 persatuan telah terpilih.

Buletin@SUK / Oktober-Disember 2022

SANTUNI RUMAH
KEBAJIKAN
NEGERI SELANGOR

SHAH ALAM, 22 November 2022 - Sejumlah
RM130,000 diperuntukkan kepada 26 rumah kebajikan
di Negeri Selangor bagi memperkasa agenda kebajikan

m asyarakat. JAN SIMBOLIK PENYERAHAN, PERUNT.

7 Yebeyikan  egeli/of el
TAHUN 2022 2

URAN
JAWATANKUASA TETAP KEBAJIKAN r;As YARAKAT NEGERI SELANGOR

YB Tuan Ganabatirau a/l Veraman, EXCO Kebajikan
Masyarakat Negeri Selangor berkata sumbangan
tersebut disalurkan menerusi Program Santuni Rumah
Kebajikan dengan setiap rumah menerima sumbangan
berjumlah RM5,000.

Menurutnya, Program Santuni Rumah Kebajikan antara
inisiatif menyantuni golongan kurang bernasib baik
seperti penghuni rumah perlindungan, warga emas,
anak yatim piatu dan orang kurang upaya (OKU).

Tambah beliau, Kerajaan Negeri sedia maklum
mengenai peningkatan kos operasi dan pengurusan
rumah kebajikan. Geran peruntukan ini diharap sedikit
sebanyak memberi kelegaan dan menampung kos yang
diperlukan.

YB Tuan Ganabatirau telah menyempurnakan Majlis
Perasmian Dan Simbolik Penyerahan Peruntukan
Program Santuni Pusat Kebajikan Selangor yang telah
diadakan di Pertubuhan Kebajikan Darul Wardah
Selangor Seksyen 30, Shah Alam.

Menurutnya, pada tahun ini Kerajaan Negeri telah
memperuntukkan lebih RM2 juta bagi membantu 85
persatuan, pertubuhan badan bukan kerajaan dan
pusat kebajikan menjayakan pelbagai program.

Sumbangan-sumbangan ini  disalurkan menerusi
program Dana Sukarelawan Kebajikan, Program
Sinergi Prihatin dan Program Pusat Kebajikan Lestari.

Buletin@SUK / Oktober-Disember 2022 1

g J Iajah Penyayang
Y SABAK BERNAM

SABAK BERNAM, 15 Oktober 2022 - Program
Jelajah Selangor Penyayang diteruskan lagi
dengan Siri Kedua dengan menjadikan Daerah
Sabak Bernam sebagai lokasi pilihan seterusnya.
Program jelajah ini telah diadakan selama dua
(2) hari bermula dari 14 Oktober hingga 15
Oktober 2022 bertempat di Stadium Sungai
Besar, Sabak Bernam.

Bertemakan “Menjana Ekonomi Manusiawi”,
jelajah pada hari pertama dimulakan dengan
kehadiran YAB Dato’ Seri Amirudin Shari, Dato’
Menteri Besar Selangor ke Majlis Penyerahan
Notis 5A, Program Kenduri Rakyat dan Solat ,
Jumaat bersama kariah Masjid Jamek Sultan
Hishamuddin, Pekan Sabak.

E e e

®
'It|zam Penyayang

o R

PENJAJARAN SEMULA 43

selang@rku

2008

A

AGENDA “HASIL NEGERI
UNTUK RAKYAT” MELALUI
TUJUH (7) PROGRAM

Seterusnya, YAB Dato’ Seri Amirudin bergerak MERAKYATKAN EKONOMI
ke Pekan Sabak bagi pelepasan basikal Le Tour e
de Langkawi (LTdL) dari Sabak Bernam ke Meru

Raya, Ipoh Perak.

PROGRAM  KEPADA 33
PROGRAM YANG BERSASAR
DENGAN ASPEK PEMER-
KASAAN DAN  PRINSIP
COMPASSIONATE  STATE
KEPADA COMPASSIONATE

Pada hari kedua, YAB Dato’ Seri Amirudin Shari
telah disambut dengan kehadiran Kumpulan Mat
Motor dan beramah mesra dengan mereka.
Seterusnya YAB Dato’ Seri Amirudin Shari ke
acara perasmian program di mana beliau telah
melancarkan inisiatif Pembangunan Kawasan
Sabak Bernam (SABDA). Menerusi SABDA
daerah Sabak Bernam dilihat bakal menjadi
salah satu lokasi tumpuan pembangunan
ekonomi di Negeri Selangor.

Pada majlis ini YAB Dato' Seri turut memperkenalkan 44 inisiatif yang ditawarkan oleh kerajaan
Selangor dalam usaha menambah baik kehidupan rakyat di negeri ini. Semua inisiatif di bawah
Iltizam Selangor Penyayang (ISP) itu diharap dapat dimanfaatkan rakyat, khususnya di daerah
Sabak Bernam. Selain pameran, Jelajah ini turut diselitkan dengan pelbagai pengisian acara
antaranya persembahan kesenian, saringan kesihatan percuma, jualan barangan asas murah dan
sukan rakyat.

) SELANGOR ¢ KLANG

' KLANG, 23 Oktober 2022 - siri Kedua Program
Sg,'%,ggy‘;},,—- Jelajah Selangor Penyayang (JSP) diteruskan lagi
WO T8 dengan Daerah Klang sebagai lokasi pilihan
- L, seterusnya  dengan bertemakan "Membina
Keluarga Penyayang". Program ini telah diadakan
selama dua hari bermula dari 22 Oktober hingga
23 Oktober 2022 bertempat di Stadium Sultan
Suleiman, Klang.

/

Buat julung kalinya Jelajah Selangor Penyayang
kali ini turut digabungkan dengan sambutan
Perayaan Deepavali peringkat Negeri Selangor
yang diraikan dengan penuh meriah.

‘ Selangor 7 : -  "' Program ini turut menyaksikan pelancaran Inisiatif
j Penyayang s Y, Perlindungan Insurans Am Berkumpulan (INSAN)
a Keluarga Penyayang ARSI yang telah disempurnakan oleh YAB Dato' Menteri

Besar Selangor. Program INSAN adalah
merupakan sebuat program insurans am percuma
yang ditawarkan kepada individu berusia seawal
30 hari hingga 80 tahun. Program ini menyasarkan
manfaat perlindungan insurans kepada seluruh

penduduk Negeri Selangor iaitu sekitar 6 juta orang. Terdahulu, Program INSAN diumumkan
oleh YAB Dato’ Seri Amirudin Shari ketika sambutan Hari Kemerdekaan peringkat negeri pada
30 Ogos lalu sebagai salah satu inisiatif memberikan perlindungan hayat kepada penduduk
Negeri Selangor sehingga RM10,000.

Disamping itu, pihak Kerajaan Negeri Selangor turut membawakan 44 insentif di bawah program
lltizam Selangor Penyayang (ISP) untuk diperkenalkan kepada rakyat di Daerah Klang pada sesi
jelajah kali ini. Bukan itu sahaja, Jelajah Selangor Peyayang kali ini turut diserikan dengan
pelbagai aktiviti menarik antaranya pengecualian fi tunggakan bagi cukai tanah Daerah Klang,
saringan kesihatan percuma, jualan barangan asas murah, pertandingan e-sport, mewarna,
paintball, futsal, gusti lengan, sukan rakyat, cabutan bertuah dan juga persembahan artis
jemputan.

; J Iajah Penyayang

I Menjamin Kehidupan
BerBartab‘at

SEPANG

SEPANG, 30 Oktober 2022 - Jelajah Selangor
Penyayang Daerah Sepang yang bertemakan
Menjamin  Kehidupan Bermartabat, telah
berlangsung di KIP Sentral, Kota Warisan
dimeriahkan dengan pelbagai acara termasuk
pelancaran Wilayah Pembangunan Bersepadu
Selangor Selatan (IDRISS) dan juga Rumah
Idaman Melur.

Pelancaran Rumah Idaman Melur merupakan
satu lagi kejayaan dalam matlamat Kerajaan
Negeri Selangor bagi memperluaskan
pemilikan rumah di kalangan mereka yang
berpendapatan B40 dan M40.

Majlis pelancarannya telah disempurnakan
oleh YAB Dato’ Seri Amirudin Shari, Dato’
Menteri Besar Selangor. Kerajaan Negeri
Selangor sentiasa prihatin dan mengambil
berat hal ehwal kebajikan rakyat terutama
dalam penyediaan kemudahan perumahan
yang mencukupi, berkualiti, selesa serta
kemudahan-kemudahan asas yang lain.

Dalam pada itu, Jelajah Selangor Penyayang
Sepang pada kali ini turut menampilkan
persembahan artis-artis popular, saringan
kesihatan percuma, jualan barangan asas
murah serta pameran.

Turut diadakan cabutan bertuah, pertandingan
memanah dan mewarna kanak-kanak,
persembahan basikal lasak BMX, zumba,
permainan tradisional dan jualan makanan.

HULU SELANGOR. 4 Disember 2022 - Jelajah Selangor Penyayang telah sampai ke lokasi terakhir di
Persiaran As Salam, Bukit Sentosa, Hulu Selangor pada 3 & 4 Disember 2022 dan telah dirasmikan
oleh YAB Dato' Seri Amirudin bin Shari, Dato' Menteri Besar Selangor dan turut dihadiri YB Dato' Haji
Haris bin Kasim, Setiausaha Kerajaan Negeri Selangor, Ketua-Ketua Jabatan, dan Pegawai-Pegawai
Kanan Negeri Selangor

Jelajah Selangor Penyayang bertujuan memberi pendedahan kepada rakyat berhubung Illtizam
Selangor Penyayang supaya lebih ramai penduduk memperoleh manfaat yang disediakan Kerajaan
Negeri Selangor.

Pelbagai aktiviti menarik telah diadakan antaranya Pameran Program lltizam Selangor Penyayang
(ISP), Pameran Program Menteri Besar Incorporated (MBI), Program Ceramah Agama & Solat Hajat,
Selangor Saring, Cabutan Bertuah, Jualan Ehsan Rakyat (JER) dan Gerai Fama & Food Truck.

Selain itu, program jelajah turut diserikan dengan persembahan artis, Persembahan Tarian
Kebudayaan, Persembahan Karate & Wushu, Pertandingan Karaoke, Fitness Dance, Aerodance,
Soopa Doopa, Face Painting, Mencanting batik, Horse Ride, E- Scooter, Candy Corner, Menaiki Beca,
Pertandingan Sukan Rakyat, Pertandingan E- Games ( Mobile Legend), Pertandingan Mewarna dan
banyak lagi.

SHAH ALAM, 25 November 2022 - Belanjawan
Selangor 2023 bertema '#KitaSelangor: Melonjak
Kemajuan, Mengerat Perpaduan, Menjayakan
Harapan' memperuntukkan sebanyak RM2.45 bilion
bagi perbelanjaan mengurus dan pembangunan pada
tahun depan.

YAB Dato’ Seri Amirudin Shari, Dato’ Menteri Besar
Selangor, berkata, belanjawan ini mengambil kira
situasi ekonomi dunia yang menghadapi tiga krisis
yang bersaling kait; jangkaan kemelesetan ekonomi
pada tahun hadapan, kesan geopolitik peperangan di
Ukraine yang masih berterusan, serta gangguan
rantaian bekalan yang disebabkan oleh dasar
menangani pandemik di negara China.

Oleh yang demikian, Belanjawan Selangor 2023
memberi fokus kepada Peluang Pekerjaan,
Perumahan, Alam Sekitar, Belia, Wanita dan
Pendidikan.

Buletin@SUK / Oktober-Disember 2022

y BELANIAWAN

SELANGOR
.9 2023

HKITASELANGOR :
MELONJAK KEMAJUAN,
MENGERAT PERPADUAN,
MENJAYAKAN HARAPAN

SSELANGORZOZS




/4

Menerusi Belanjawan ini, RM145 juta akan disalurkan untuk tujuan penambahbaikan dan
pembinaan jalan bagi merapatkan jurang pembangunan antara daerah dengan meningkatkan
jaringan jalan raya yang lebih meluas. Seterusnya, anak-anak istimewa di Selangor akan diberikan
kad khas yang merangkumi subsidi yuran pendidikan, bantuan rawatan, dan saringan kesihatan.
Kerajaan Negeri akan melancarkan IMPAK Selangor, program membantu wanita berkerjaya yang
memerlukan bantuan penjagaan kanak-kanak. IMPAK Selangor akan memudahcara pendaftaran
pengasuh dan penjaga tidak berdaftar sekaligus mewujudkan care industry di Negeri Selangor,
selaras dengan semangat lltizam Selangor Penyayang.

Sebagai langkah menangani kenaikan kos sara hidup, Bantuan Kehidupan Sejahtera Selangor
(BINGKAS) akan terus menyediakan bantuan RM300 sebulan kepada 30,000 isi rumah. Bagi
menghargai jasa warga emas serta menyedari kenaikan kos sara hidup, Kerajaan Negeri Selangor
akan meningkatkan baucar Jom Shopping daripada RM100 ke RM150. Tambahan kepada itu,
perkhidmatan Wi-Fi akan didirikan secara berfasa di 373 Kampung-kampung Tradisional, ke arah
mengurangkan jurang digital antara bandar dan desa.

Kesihatan Awam di Selangor terus dikukuhkan dengan peruntukan sebanyak RM65.6 juta, menerusi
lltizam Selangor Sihat yang merangkumi rawatan asas serta vaksinasi. Komitmen Kerajaan Negeri
untuk menyediakan rumah mampu milik dikukuhkan melalui Skim Bantuan Biaya Rumah Selangor
yang akan menawarkan pembiayaan deposit perumahan antara 10%-15% dan akan dikawalselia
oleh Lembaga Perumahan Hartanah Selangor.

Kerajaan Negeri Selangor juga akan membangunkan Selangor Mobility, ekosistem pengangkutan
awam yang merangkumi van-on-demand untuk melengkapkan perkhidmatan Bas Smart Selangor
dan meningkatkan penggunaan pengangkutan awam. Elaun Guru-guru KAFA akan ditingkatkan
selaras dengan gaji minima, iaitu RM1,500 sebulan. Diharapkan bahawa usaha-usaha ini akan
melonjakkan kemajuan, meneruskan kecemerlangan, mengeratkan perpaduan rakyat serta
menjayakan harapan di Negeri Selangor selaras dengan aspirasi rakyat.

PENUTUPAN EKSPO PENYELIDIKAN,
PEMBANGUNAN & INOVASI
NEGERI SELANGOR TAHUN 2022

I e b L
o AT
Riganamarandaibl 80

SHAH ALAM, 7 Oktober 2022 - Bertempat di Pusat Konvensyen Kuala Lumpur (KLCC) telah
berlangsung Majlis Penutupan Ekspo Penyelidikan, Pembangunan & Inovasi Negeri Selangor Tahun
2022 (Selangor Research and Innovation Expo, SRIE).

Majlis penutup SRIE 2022 telah dirasmikan oleh Yang Berhormat Dato’ Haji Haris bin Kasim,
Setiausaha Kerajaan Negeri Selangor, dan turut dihadiri oleh Yang Berhormat Dr. Ahmad Fadzli bin
Ahmad Tajuddin, Pegawai Kewangan Negeri Selangor, Puan Hajah Norita binti Haji Sidek, Ketua
Pegawai Eksekutif, Menteri Besar Selangor (Pemerbadanan), Puan Siti Azrah binti Mohd Ibrahim,
Setiausaha Bahagian Pengurusan Sumber Manusia dan Puan Nor Azurah binti Nasir, Setiausaha
Bahagian Korporat.

Selain pameran, SRIE 2022 turut membawakan pertandingan inovasi Majlis Persada Inovasi
Perkhidmatan Awam Negeri Selangor (MPIPANS) dan Anugerah Inovasi Negeri Selangor (AINS).
Antara kategori yang dipertandingkan dalam MPIPANS kali ini adalah Dokumentasi Terbaik,
Persembahan Video Terbaik, Projek Inovasi Primer Terbaik, Projek Inovasi Hibrid Terbaik, Inovasi
Penyampaian Perkhidmatan (Penciptaan), Inovasi Penyampaian Perkhidmatan (Penambahbaikan),
Inovasi Sosial (Penciptaan) dan Inovasi Sosial (Penambahbaikan). Penyampaian hadiah kepada
agensi yang berjaya telah disempurnakan oleh Yang Berhormat Dato’ Haji Haris bin Kasim,
Setiausaha Kerajaan Negeri Selangor.

18 Buletin@SUK / Oktober-Disember 2022



MAJLIS PERSADA INOVASI PERKHIDMA]
NEGERI SELANGOR (MPIPANS)
Anugerah Khas Projek Inovasi H

., PART S2SHIP FO

ERAH INOVAS| NEGERI SELANGOR (AINS) TAHU
! Kategori Sektor Awam (Pihak Berkuasa Te!

KUMPULAI
Ma'’imPerbandaran Hulu §
yeer ) &

g A‘ SELANGOR
= o\ EXPO2ORY

5 ERAH INOVASI NEGERI SELANGOR (AINS) TAHUN 2022
Kategori Sektor Awam (Agensi Selain PBT & PDT)

KUMPULAN SMARTBOX SELANGOR]
Fe|ab=! Tanah Dal

= o\ EXPOSEEN

Bagi Anugerah Inovasi Negeri Selangor (AINS)
Tahun 2022 pula antara kategori yang
dipertandingkan adalah Inovasi Sektor Awam
(Pihak Berkuasa Tempatan), Inovasi Sektor Awam
(Selain Pihak Berkuasa Tempatan & Pejabat
Daerah dan Tanah), Institut Pengajian Tinggi,
Swasta, Sekolah dan Akar Umbi.

Turut disampaikan semalam adalah Anugerah
Khas Produk Akhir Terbaik yang dimenangi oleh
Kumpulan IKIGAI dari Majlis Perbandaran Hulu
Selangor, Anugerah Penyertaan AINS Terbanyak
2022 dimenangi oleh Majlis Perbandaran Kajang
dan Anugerah Tokoh Inovasi Negeri Selangor
telah disandang oleh Puan Rosliza binti Mohd dari
Majlis Perbandaran Ampang Jaya. Tahniah
diucapkan kepada semua pemenang!

s
= WA/ EXPO

MAJLIS PERSADA INOVASI PERKHIDMATAN A
NEGERI SELANGOR (MPIPANS) TAHUN
Anugerah Khas Dokumentasi T

PROGRAM HARI INOVASI

PERASMIAN SUDUT INOVASI & KONVENSYEN
INOVASI| PEJABAT SETIAUSAHA KERAJAAN

NEGERI SELANGOR TAHUN 2022

SHAH ALAM, 15 November 2022 - Program Hari Inovasi, Perasmian Sudut Inovasi & Konvensyen
Inovasi pada tahun 2022 telah berlangsung bertempat di Foyer Pejabat SUK Selangor.

Majlis telah dimulakan dengan ucapan perasmian YBrs. Tuan Mohd Zahri bin Samingon, Timbalan
Setiausaha Kerajaan (Pengurusan) mewakili YB Setiausaha Kerajaan Negeri Selangor. Beliau
seterusnya dibawa melawat ke sudut inovasi bagi melihat paparan video dan produk-produk inovasi
hasil daripada kakitangan Pejabat SUK Selangor.

Program diteruskan dengan Forum Inovasi bertajuk “Budaya Inovasi Pemangkin Negeri Pintar”
dengan menjemput ahli panel dari agensi kerajaan dan juga swasta yang mempunyai kepakaran
dan pengalaman dalam pembudayan inovasi.

Seterusnya acara kemuncak yang ditunggu-tunggu adalah menyaksikan lima (5) kumpulan inovasi
dari Pejabat SUK Selangor berentap untuk menjuarai Konvensyen Inovasi Pejabat Setiausaha
Kerajaan Negeri Selangor dengan mempersembahkan produk inovasi yang dihasilkan.

Bahagian Korporat selaku penyelaras inovasi Negeri Selangor telah diberi mandat untuk
menyediakan platform bagi pengembangan idea kreatif dan inovatif. Semoga kejayaan dan
pengiktirafan ini menjadi pendorong untuk terus menghasilkan idea lebih kreatif dan inovatif dalam
kalangan penjawat awam. Tahniah kepada pemenang!

Keputusan Penuh :

BIL | NAMA KUMPULAN NAMA PRODUK | NAMA JABATAN KEDUDUKAN JUMLAH INSENTIF
1. LE-MEILLEUR Multipurpose Seksyen Pihak JOHAN RM5,000.00
Folder Organizer | Berkuasa Tempatan
Plus (MFO++) & Seksyen
Sektoral
2. PHANTOM FLEXI Flexi Bag Bahagian Khidmat | NAIB JOHAN RM3,000.00
Pengurusan
3. HERE I.A.M iBase Bahagian Audit KETIGA RM2,000.00
Dalam & Unit Mtes
4. OPTIMUS Peta Maklumat Seksyen Makro & SAGUHATI RM500.00
Banijir Negeri Penswastaan
Selangor
5. CORP-CARE EZi Smart Trolley | Bahagian Korporat SAGUHATI RM500.00
& Pejabat YB SUK
Selangor

PEJABAT SUK SELANGOR

BERJAYA MENDAPATKAN PENSIJILAN
SEMULA EKSA OLEH PIHAK MAMPU

SHAH ALAM, 2 Disember 2022 - Audit Pensijilan
Semula EKSA Pejabat SUK Selangor telah
dijalankan selama dua (2) hari bermula 1 Disember
2022 sehingga 2 Disember 2022. Seramai tiga (3)
orang juru audit daripada Unit Permodenan
Tadbiran dan Perancangan Pengurusan Malaysia
(MAMPU) terdiri daripada Puan Azra Haida binti
Baharom (Timbalan Pengarah) selaku ketua juru
audit, Puan Wan Rafidah binti Awg Isa (Ketua
Penolong Pengarah Kanan) dan Puan Raunah binti
Ab Manaf (Penolong Pegawai Tadbir) bagi menilai
ekosistem kerja yang diamalkan di Pejabat SUK
Selangor. Pengauditan kali ini melibatkan Enam
(6) Zon EKSA yang terdapat di Pejabat SUK
Selangor.

Rumusan daripada pengauditan yang telah
dilaksanakan, secara umumnya Pejabat SUK
Selangor telah berjaya melaksanakan EKSA dan
mematuhi kebanyakan keperluan penilaian kriteria
- kriteria EKSA serta amat berpuas hati dengan
persekitaran kerja serta pembudayaan amalan
inovasi dalam kalangan pegawai dan kakitangan
Pejabat SUK Selangor.

Komitmen sokongan daripada semua warga kerja
Pejabat SUK Selangor merupakan di antara kunci
terbaik selain mendapat sokongan daripada pihak
pengurusan bagi menjayakan pelaksanaan EKSA
ini.

Pensijilan ini merupakan kali ketiga berjaya

dipersijilkan selepas jabatan ini telah dipersijilkan
Cemerlang pada tahun 2020 yang lalu.

GOTONG ROYONG PERDANA
EKOSISTEM KONDUSIF SEKTOR

M A J L I s AWAM (EKSA) PERINGKAT PEJABAT

SETIAUSAHA KERAJAAN NEGERI SELANGOR TAHUN 2022.

SHAH ALAM, 7 Oktober 2022 - Majlis Pelancaran Gotong Royong Perdana Ekosistem Kondusif
Sektor Awam (EKSA) talah diadakan di Foyer Pejabat SUK Negeri Selangor Tahun 2022. Majlis pada
pagi ini telah dirasmikan oleh YBrs. Tuan Haji Mohamad Zahri bin Samingon, Timbalan Setiausaha
Kerajaan (Pengurusan). Majlis ini juga turut dihadiri oleh Tuan Anuwar bin Asmuni, Ketua
Jawatankuasa Audit EKSA Pejabat SUK Selangor dan Puan Nor Azurah binti Nasir, Fasilitator EKSA
Pejabat SUK Selangor, Ketua-Ketua Jabatan Pejabat SUK Selangor, Pegawai dan Kakitangan Pejabat
SUK Selangor.

Gotong Royong Perdana EKSA Pejabat SUK Selangor Tahun 2022 ini berlangsung selama seminggu
iaitu bermula pada 7 Oktober sehingga 14 Oktober 2022. Terdapat enam (6) Zon di Pejabat SUK
Selangor iaitu Zon Amber, Zon Firus, Zon Crystal, Zon Citrine, Zon Zircon dan Zon Amethyst.

Timbalan SUK (Pengurusan) turut menyampaikan hadiah kepada kakitangan Pejabat SUK Selangor
yang telah bekerjasama menjayakan amalan EKSA yang baik sepanjang tahun 2022 melalui penilaian
yang dilakukan oleh Bahagian Audit Dalam. Terdapat enam (6) kriteria Audit utama dipilih untuk
diberikan pengiktirafan bagi sesi Audit Dalam tahun 2022 seperti Ruang Kerja Terbaik, Bilik Fail
Terbaik, Tandas Terbaik, Hasil Kreativiti Terbaik, Anugerah Amalan Hijau (Go Green) Terbaik dan
Sudut EKSA Terbaik.

Buat julung kali Jawatankuasa Promosi EKSA Pejabat SUK Selangor telah mewujudkan Sijil Mencapai
Sasaran Audit. Sebanyak sembilan belas (19) Bahagian diberikan sijil ini kerana mencapai kriteria
utama Audit Dalam. Seterusnya adalah pemenang Sub Zon Terbaik. Sebanyak enam (6) zon yang
memenangi kategori ini. Penyerahan terakhir adalah bagi pemenang Zon Terbaik iaitu tempat ketiga
dengan peratusan 93.09% diberikan kepada Zon Crystal, Naib Johan dengan peratusan 95.01%
dimenangi oleh Zon Citrine dan Johan Zon Terbaik dengan peratusan 96.35% disandang oleh Zon
Amber.

MAJLIS PENYAMPAIAN

SIJIL PENTAULIAHAN RAKAN PEMBIMBING PERKHIDMATAN AWAM
(AKRAB) PENTADBIRAN SETIAUSAHA KERAJAAN NEGERI SELANGOR
DAN JASAMU DIKENANG KAUNSELOR SAMBILAN PUSAT
KAU NSELING SELANGOR (PKS) 2022

RERMAN NFZ SELANGOR DAN JASAMU DIRENANG
. RAU -* OR SA. - .LAN puﬁ nnunszunr SELANC~™ (PRS)

Tll"‘ _ i?

PENVAMPAIAN SIJIL PENTAULIAHAN RAKAN PEMBIMBING
PERRHIDMATAN AWAM (ARRAB) PENTADBIRAN SETIRUSAHA
KERAJMN‘ GERI SELANGOR DAN IJASAMU DIKENANG
~a KAUNSELOL MBILAN PUSAT RAUNSELING SELANGOR (PHS)

AN BALLROOM DEWAN JUBLI PERAR SHAH ALAM
Ran oleft has

HRI BIN SAMINGON
IAAN (PENGURUSAN)

SHAH ALAM, 11 Oktober 2022 - Majlis Penyampaian Sijil Pentauliahan Rakan Pembimbing
Perkhidmatan Awam (AKRAB) dan Jasamu Dikenang Kaunselor Sambilan Pusat Kauseling Selangor

(PKS) 2022 yang dilaksanakan di Dewan Ballroom, Dewan Jubli Perak, Pejabat Setiausaha Kerajaan
Negeri Selangor.

Majlis Jasamu Dikenang untuk Kaunselor-kaunselor Sambilan, Pusat Kaunseling Selangor (PKS)
adalah untuk memberi pengiktirafan dan penghargaan kepada 14 individu yang telah terlibat dalam
memberi perkhidmatan psikologi dan kaunseling kepada masyarakat awam di Selangor.

Seramai 125 orang peserta telah menerima sijil pentauliahan AKRAB yang telah disampaikan oleh
YBrs. Tn. Haji Mohamad Zahri bin Samingon , Timbalan Setiausaha Kerajaan (Pengurusan). Majlis
turut dihadiri Puan Siti Azrah binti Mohd Ibrahim, Setiausaha Bahagian Pengurusan Sumber Manusia
, Puan Faridah Binti Abdul Jalil @ Abas, Pegawai Psikologi.

LE TOUR DE LANGKAWI

(LTDL) 2022 DI PEKAN SABAK MERIAH .

SABAK BERNAM, 14 Oktober 2022 - Pekan Sabak Bernam hari ini dibanjiri dengan ribuan
pengunjung dan penduduk tempatan dengan penganjuran peringkat ke-4 siri jelajah Le Tour de
Langkawi (LTdL) Tahun 2022.

Majlis pelepasan (Flag Off) siri ini telah disempurnakan oleh YAB Dato’ Seri Amirudin Shari, Dato’
Menteri Besar Selangor. Perlumbaan peringkat keempat ini menawarkan laluan sejauh 137.9
kilometer (KM) bermula dari Pekan Sabak Bernam ke Meru Jaya yang melibatkan 110 orang
peserta dari pelbagai negara.

YAB Dato’ Seri Amirudin dalam ucapannya berkata Selangor bertuah kerana daerahnya menjadi
laluan pilihan bagi menjayakan kejohanan paling berprestij di Asia. “Kita gembira kerana Sabak
Bernam dipilih menjadi antara lokasi penganjuran LTdL 2022. Harap semangat bersama ini akan
terus terjalin di masa depan dengan lebih gembira,” katanya.

Kejohanan lumba basikal edisi ke-26 ini melibatkan lapan peringkat dengan jarak keseluruhan
perlumbaan meliputi 1,096.9 KM. Peringkat 1 dari Kuala Pilah ke Kuala Lumpur; diikuti Peringkat 2
(Kuala Klawang-Raub); Peringkat 3 (Putrajaya-Genting Highlands); Peringkat 4 (Sabak Bernam-
Meru Raya). Manakala Peringkat 5 (Kuala Kangsar-Kulim); Peringkat 6 (Georgetown-Alor Setar);
Peringkat 7 (Kuah-Gunung Raya) dan berakhir dengan Peringkat 8 (Loop Langkawi).

Turut hadir pada majlis tersebut ialah YB Dato Haji Haris bin Kasim, Setiausaha Kerajaan Negeri
Selangor, YB Tuan Mohd Khairuddin Othman, EXCO Generasi Muda, Sukan & Pembangunan Modal
Insan, Tn. Hj. Zahri Samingon, Timbalan Setiausaha Kerajaan Negeri (Pengurusan), Tn. Amri
Ismail, Pegawai Daerah Sabak Bernam dan Tn. Azman Dahlan, Yang Dipertua Majlis Daerah Sabak
Bernam.

SELANGOR
MASTERS
2022

SELGATE

PERMODALAN
NEGERI SELANGOR BERHAD

PETALING JAYA, 26 November 2022 - Jelajah Pembangunan Asia (ADT) bersedia membuat
kemunculan semula apabila Kelab Golf Seri Selangor kembali menjadi tuan rumah buat Kejohanan
Masters Selangor, musim ini.

Menurut YAB Dato’ Seri Amiruddin Shari, Dato’ Menteri Besar Selangor, dalam sidang media
berkata, seramai 135 pemain profesional dan amatur bakal berentap bermula 24 November hingga
26 November 2022 pada PKNS Selangor Masters 2022.

Pandemik Covid-19 yang melanda negara selama dua (2) tahun, telah menghalang untuk
menganjurkan sebarang acara golf profesional seperti ini.

Tambah beliau, kejohanan yang ditaja oleh Perbadanan Kemajuan Negeri Selangor (PKNS) ini
juga, diadakan sempena Ulang Tahun Hari Keputeraan ke-77 Sultan Selangor, Sultan Sharafuddin
Idris Shah Alhaj.

Menurutnya lagi, golf memainkan peranan penting dalam usaha berterusan negeri tersebut dalam

memacukan ekonomi pelancongan sukan dan berharap dapat menjadi tuan rumah lagi buat
Kejohanan Sea Masters dalam Jelajah Asia pula.

SUKAN SETIAUSAHA
KERAJAAN NEGERI
SEMALAYSIA (SUKSEM)

SHAH ALAM, 21 Oktober 2022 - Majlis Penyerahan Bendera sempena Karnival Sukan Setiausaha
Kerajaan Negeri Se-Malaysia telah dirasmikan oleh YB Dato’ Haji Haris bin Kasim Setiausaha
Kerajaan Negeri Selangor setelah menyempurnakan simbolik menandatangani galeri Ekosistem
Kondusif Sektor Awam (Eksa).Turut hadir bersama YBrs. Tuan Haji Zahri Bin Samingon, Timbalan
Setiausaha Kerajaan (Pengurusan), ketua-ketua jabatan serta kontinjen Negeri Selangor yang terdiri
daripada sukan Bola Sepak, Sepak Takraw , Bola Jaring, Dart, Ping pong, E-Sport, Bola Tampar,
Golf Badminton dan Tenpin Bowling.

PERASMIAN SUKAN KARNIVAL
SETIAUSAHA KERAJAAN NEGERI
SEMALAYSIA KALI KE-8

SHAH ALAM, 25 Oktober 2022 - Bertempat di Stadium
Panasonic, Seksyen 21 Shah Alam telah berlangsung
Majlis Perasmian Pembukaan Karnival Sukan SUK Se-
Malaysia Kali Ke-8 Tahun 2022. Pada tahun ini juga
Negeri Selangor telah terpilih untuk menjadi tuan
rumah bagi SUKSEM Ke-8.

Majlis pada malam tadi telah dihadiri oleh YAB Dato’
Seri Amirudin Shari, Dato’ Menteri Besar Selangor
merangkap Penaung SUKSEM Ke-8, YB Dato’ Haji
Haris Kasim, Setiausaha Kerajaan Negeri Selangor
merangkap Pengerusi Jawatankuasa Induk SUKSEM
Ke-8, YB Dr. Ahmad Fadzli Ahmad Tajuddin, Pegawai
Kewangan Negeri Selangor dan YBrs. Tuan Haji
Mohamad Zahri Samingon, Timbalan Setiausaha
Kerajaan (Pengurusan) merangkap Pengerusi
Jawatankuasa Pengelola SUKSEM Ke-8.

PENUTUP KARNIVAL SUKAN
SETIAUSAHA SEMALAYSIA
KALI KE-8 (SUKSEM) 2022

‘CMIA_N PENUTUP
" NKASIM

SHAH ALAM, 29 Oktober 2022 - Majlis Perasmian Penutup Sukan Setiausaha Kerajaan Negeri
Se-Malaysia kali ke-8 Tahun 2022 telah disempurnakan oleh YB Dato’ Haji Haris Bin Kasim,
Setiausaha Kerajaan Negeri Selangor bertempat di Pejabat Setiausaha Kerajaan Negeri
Selangor.

Kontinjen Selangor memenangi tempat ketiga dengan mengutip 22 mata setelah Kontinjen
Sarawak menjuarai tempat pertama dan Kontinjen Sabah menduduki tempat kedua. Kontinjen
Selangor meraih satu pingat emas bagi acara E-Sport Mobile Legend dan dua pingat perak iaitu
acara Bola Jaring dan Tenpin Bowling.

Negeri Terengganu telah dipilih sebagai Tuan Rumah Karnival Sukan Setiausaha Kerajaan Negeri
Se- Malaysia kali ke-9 tahun 2024. Simbolik penyerahan bendera telah diserahkan oleh YB Dato’
Haji Haris bin Kasim, Setiausaha Kerajaan Negeri Selangor merangkap Pengerusi Jawatankuasa
Induk kepada Dato’ Tun Ahmad Faisal Tun Abdul Razak Timbalan Setiausaha Kerajaan Negeri
(Pembangunan) Terengganu.

SUKSEM kali ini disertai hamper 2000 atlet serta Pegawai daripada 12 Kontinjen. Sebanyak 10
Acara sukan dipertandingkan antara Sukan Bola Sepak , Bola Jaring , Bola Tampar, Sepak Raga ,
Badminton, Dart, E-sport Tenpin Bowling dan Golf.

Buletin@SUK / Oktober-Disember 2022

PAS)




/4

INTEGRITY DUATHLON 2022

SHAH ALAM, 12 November 2022 - Sambutan Hari Integriti Peringkat Pentadbiran Kerajaan Negeri
Selangor Tahun 2022 telah disempurnakan oleh YBrs. Tuan Haji Zahri Bin Samingon, Timbalan
Setiausaha Kerajaan (Pengurusan) bertempat di Rumah Kelab SUK Selangor. Turut sama hadir
YBhg. Dato Alias Salim, Pengarah SPRM Negeri Selangor, Ybhg. Dato’ Mahmud Abbas (CEO PKNS),
YBrs. Tuan Zahri Abd Ghani (CEO MSU Medical Centre) dan pegawai-pegawai kanan kerajaan Negeri
Selangor. Program ini adalah anjuran Pejabat Setiausaha Kerajaan Negeri Selangor dengan
Kerjasama Perbadanan Kemajuan Negeri Selangor.

Seramai 350 peserta terdiri daripada Peserta Duathlon iaitu 10 KM Kayuhan Basikal dan 5 KM Larian)
serta 10 KM Larian manakala 70 orang peserta terdiri daripada acara kanak-kanak iaitu sukan
Soccer Kids, memanah dan sukaneka. Antara lain yang menarik ialah Kaunter Pameran dari Agensi
Kerajaan Negeri Selangor , Jualan Ehsan Rakyat (JER), Zakat On Wheels dan Pemeriksaan
Kesihatan Percuma oleh MSU Medical Centre.

30 Buletin@SUK / Oktober-Disember 2022



]

YB SETIAUSAHA KERAJAAN
NEGERI SELANGOR BERSAMA
PEGAWAI TADBIR DIPLOMATIK

NEGERI SELANGOR

SHAH ALAM, 21 Oktober 2022 - Sesi Perjumpaan dan Amanat YB Setiausaha Kerajaan Negeri
Selangor bersama Pegawai Tadbir Diplomatik (PTD) Negeri Selangor di Auditorium, Dewan Jubli
Perak, Pejabat Setiausaha Kerajaan Negeri Selangor. Seramai 200 orang Pegawai Tadbir Diplomatik

(PTD) anak Selangor dan Pegawai Tadbir Negeri memenuhi majlis amanat yang disampaikan oleh
YB Dato’ Haji Haris Bin Kasim.

MESYUARAI

PENYELARASAN PENTADBIRAN TANAH/DAERAH DAN
PIHAK BERKUASA TEMPATAN NEGERI SELANGOR

—

—~——y

SHAH ALAM, 21 Oktober 2022 - Bertempat di Saujana Resort, YAB Dato’ Seri Amirudin Shari
telah mempengerusikan Mesyuarat Penyelarasan Pentadbiran Tanah/Daerah dan Pihak Berkuasa
Tempatan Negeri Selangor Bil.2/2022. Tujuan sesi libat urus ialah bagi menyampaikan hasrat Dato’
Menteri Besar Selangor berkongsi idea, mendapatkan hala tuju dan keputusan serta cadangan
yang dapat memberi manfaat kepada rakyat di Negeri Selangor. Selain itu, mesyuarat ini diadakan
secara berkala bagi menyelaras isu-isu berkaitan dengan Pentadbiran Tanah/Daerah bersama
Pihak Berkuasa Tempatan Negeri Selangor serta agensi-agensi kerajaan yang berkaitan.

BICARA RASUAH : PEMUSNAH
INTEGRITI, PEROSAK INSTITUSI
ANJURAN PEJABAT SETIAUSAHA
KERAJAAN NEGERI SELANGOR

PROGRA

SHAH ALAM, 16 Oktober 2022 - Pentadbiran Kerajaan Negeri Selangor sentiasa berusaha
menjaga integriti pegawai dan kakitangannya bagi mengelakkan gejala rasuah dalam jabatan
berlaku. Dengan penuh rasa tanggungjawab untuk membendung perkara ini, satu inisiatif telah
dibuat dengan mengadakan satu Forum Bicara Rasuah yang bertemakan “PEMUSNAH INTEGRITI,
PEROSAK INSTITUSI” anjuran Unit Latihan, Bahagian Pengurusan Sumber Manusia.

Forum tersebut telah disampaikan oleh dua (2) panel jemputan iaitu Tuan Haji Mohamad Zahri bin
Samingon, Timbalan Setiausaha Kerajaan Negeri (Pengurusan) dan PKPj Tuan Ridzuan bin Abd
Malik, Timbalan Pengarah (Pencegahan) Suruhanjaya Pencegahan Rasuah Malaysia Selangor
serta En. Mohd lkram bin Seri@Rahimi, Ketua Penolong Setiausaha (Pengurusan Aset & Bencana)
selaku moderator.

Program Bicara Rasuah ini diadakan bagi menerangkan bentuk pelakuan rasuah dan salah guna
kuasa dalam kehidupan seharian serta dalam organisasi, dan langkah-langkah pencegahan rasuah.

Isu dan contoh kes rasuah sebenar juga turut dibincangkan semasa sesi soal jawab.

Lebih 300 peserta terdiri daripada kakitangan dan pegawai jabatan di bawah Pentadbiran
Setiausaha Kerajaan Negeri Selangor telah hadir ke forum tersebut.

PERAYAAN
DEEPAVALI
MERIAH

KLANG, 22 Oktober 2022 - Sambutan Deepavali

| peringkat negeri pada tahun ini dianjurkan di
# Jalan Tengku Kelana, Klang kerana lokasinya

yang sinonim dengan masyarakat India.

Jalan Tengku Kelana atau dikenali sebagai Little
India Klang sentiasa menjadi tumpuan untuk
membuat persiapan dan membeli kelengkapan
perayaan Deepavali dengan harga berpatutan
seperti sari, tekstil, barangan logam, barang
kemas, rempah ratus dan makanan tradisi.

Menurut YB Tuan Ganabatirau, Exco Kebajikan

. Masyarakat Negeri Selangor, dalam ucapan

memaklumkan, sambutan Deepavali dapat
diraikan bersama-sama masyarakat setempat

= dengan kehadiran ramai pengunjung tanpa
. mengira agama, budaya dan kaum.

| Kehadiran Duli Yang Teramat Mulia Raja Muda

Selangor Tengku Amir Shah berkenan berangkat
merasmikan Majlis Sambutan Deepavali
Peringkat Negeri Selangor yang dihadiri lebih
1,000 masyarakat India serta menyampaikan duit
raya kepada kanak-kanak diiringi YAB Dato’ Seri
Amirudin Shari, Dato’ Menteri Besar Selangor.
DYTM Tengku Amir juga turut berkenan
menyantuni dan beramah mesra dengan para
pengunjung yang hadir.

Semoga limpahan cahaya yang menjadi simbol
perayaan Deepavali akan terus menyinari
semangat perpaduan antara kaum di Selangor.



RUMAH TERBUKA

SAMBUTAN PERAYAAN KRISMAS
PERINGKAT NEGERI SELANGOR
TAHUN 2022

KERAJAAN NEGERI SELANGOR

RUMAH - RUMAH IBADAT
AGAMA KRISTIAN

PETALING JAYA, 13 Disember 2022 - Rumah Terbuka Krismas Peringkat Negeri Selangor telah
disempurnakan oleh YAB Dato’ Seri Amirudin Shari, Dato’ Menteri Besar Selangor. Turut hadir YB
Dato’ Haji Haris bin Kasim, Setiausaha Kerajaan Negeri Selangor, YB. Tuan Hee Loy Sian, Exco
Perlancongan dan Alam sekitar Selangor bertempat di Dewan Sivik, Majlis Bandaraya Petaling Jaya
(MBPJ).

Seramai 3000 orang pengunjung hadir memeriahkan Rumah Terbuka Krismas Selangor. Pelbagai
persembahan menarik oleh Violinist Dr Joanne Yeoh, FGT Church Choir, GA611 Church, Roman
Catholic Church dan Kaya Band serta jamuan makan percuma turut disediakan kepada pengunjung.

KUNJUNGAN HORMAT

KETUA SETIAUSAHA KEMENTERIAN
BELIA DAN SUKAN KE PEJABAT
SETIAUSAHA KERAJAAN NEGERI SELANGOR

i )

-—
Y.B. SETIAUSAHA KERAJAAN NEGERI

SHAH ALAM, 24 November 2022 - Bertempat di Pejabat Setiausaha Kerajaan Negeri Selangor telah
berlangsung sesi ramah mesra dan kunjungan hormat YBhg. Dato’ Jana Santhiran Muniayan, KSU KBS,
Encik Mohd Faidz bin Sanusi, Ketua Pegawai Eksekutif, Perbadanan Stadium Malaysia, PSM dan Encik
Khairul Azhar Bin Sardar Mohamad, Ketua Pegawai Pemasaran dan Pengurusan Acara, PSM ke atas YB
Dato' Haji Haris bin Kasim, Setiausaha Kerajaan Negeri Selangor.Turut Hadir Encik Mohd Rashidi
Ruslan, Timbalan Datuk Bandar Shah Alam.

Diharap kunjungan ini akan mengeratkan hubungan kerja yang baik di masa hadapan antara Kementerian
Belia dan Sukan dan Pejabat Setiausaha Kerajaan Negeri Selangor.

KUNJUNGAN HORMAT

DARI PENGARAH PLANMALAYSIA
NEGERI SELANGOR KE PEJABAT
SETIAUSAHA KERAJAAN NEGERI SELANGOR

SHAH ALAM, 3 Oktober 2022 - Bertempat di Pejabat
Setiausaha Kerajaan Negeri Selangor telah
berlangsung kunjungan hormat YBrs. TPr
Khairulzaman bin Ibrahim, Pengarah PLANMalaysia
Negeri Selangor, Jabatan Perancangan Bandar dan §
Desa Negeri Selangor ke atas YB Dato' Haji Haris bin
Kasim, Setiausaha Kerajaan Negeri Selangor dan
berkuatkuasa bermula 23 September 2022.

Turut hadir dalam sesi lapor diri ini Encik Dzul Ashrai
bin Abu Bakar, Ketua Penolong Pengarah, Jabatan
Perancangan Bandar dan Desa Negeri Selangor.
Semoga kunjungan ini akan mengeratkan hubungan
dua hala di masa hadapan antara PLANMalaysia
Negeri Selangor dan Pejabat Setiausaha Kerajaan
Negeri Selangor.

PENYAMPAIAN AMANAT
DAN PENYERAHAN SURAT
PENEMPATAN

SHAH ALAM, 1 Disember 2022 - Sesi Penyampaian Amanat dan Penyerahan Surat
Penempatan kepada YBrs. Dr. Nor Fuad bin Abdul Hamid sebagai Datuk Bandar di Majlis

Bandaraya Shah Alam berkuat kuasa mulai 1 Disember 2022 bertempat di tingkat 19, Pejabat
Setiausaha Kerajaan Negeri Selangor.

LAPOR DIRI LANTIKAN BARU
SESI10/2022 DAN PENYERAHAN
SURAT PENEMPATAN

SHAH ALAM, 17 Oktober 2022 - Seramai 121 orang telah menghadiri Majlis Lapor Diri Lantikan
Baru sesi 10/2022 dan menerima surat penempatan yang telah disempurnakan oleh YBrs. Tuan Haji
Zahri Bin Samingon, Timbalan Setiausaha Kerajaan (Pengurusan) bertempat di Auditorium Dewan
Jubli Perak , Pejabat Setiausaha Kerajaan Negeri Selangor.

